
Paring Pinoy sa Spain, nasawi dahil sa COVID-
19: CBCP
May 3, 2020 @ 12:25 PM  !  3 weeks ago  ! Views: 223

Manila, Philippines – Isang paring Pinoy sa Espanya ang iniulat ng Catholic Bishops’ Conference of
the Philippines (CBCP), na namatay dahil sa coronavirus disease 2019 (COVID-19).

Ayon sa CBCP, si Fr. Gilbert Luis Centina III, isang Filipino Augustinian missionary, ay binawian ng
buhay sa León City sa northwest Spain noong May 1, sa edad na 72, matapos na dapuan ng virus.

Nabatid na si Centina ay isang award-winning author at poet.

Nagwagi siya na ng Palanca Memorial Award sa English poetry noong1975 at nakatanggap rin ng
Focus Magazine literary award sa English poetry noong 1983.

Kabilang ang pari sa Spanish Augustinian Province of the Most Holy Name of Jesus of the
Philippines, bago pa man malipat sa iba’t ibang misyon sa ibayong dagat.

Dati rin siyang school chaplain ng Colegio San Agustin sa Makati at naging pastor ng San Jose
Parish sa Iloilo City. Macs Borja

